
QORTI TA' L-APPELL KRIMINALI
ONOR. IMHALLEF
DAVID SCICLUNA

Seduta tal-25 ta' Frar, 2015
Appell Kriminali Numru. 507/2012

II-Pulizija
V.

Joseph Vassallo

I-Qorti:

1. Dan hu provvediment dwar ir-rikors prezentat fis-27 ta’ Jannar 2015 mill-
appellant Joseph Vassallo li permezz tieghu ged jitlob li din il-Qorti taghmel
ordni ta’ referenza kostituzzjonali sabiex jigi sindakat I-ilment tieghu ta’ ksur
tad-dritt fundamentali ghal smiegh xieraq b’konsegwenza ta’ dewmien
irragjonevoli fil-proceduri kontra tieghu 1i jista’ jwassal ghall-imposizzjoni ta’
piena karcerarja ghal reat li allegatament gie kommess cirka disa’ snin ilu.

2. L-Avukat Generali jsostni illi din it-talba hi frivola u vessatorja u ntiza biss
biex tistagna I-process kriminali. Huwa jghid illi kemm il-prosekuzzjoni kif
ukoll l-awtorita® gudikanti mexxew il-kawza b’diligenza, u li d-dewmien kien
attribwibbli lir-rikorrent bit-talbiet ghal differimenti, nuqqas ta’ dehra tad-

difensur, u anke bidla fil-patro¢inju tad-difiza. Fir-replika tieghu, pero’, ir-
rikorrent jinsisti illi jekk ma ssirx ir-referenza, id-dritt tieghu ghal smiegh xieraq
ser ikun ged jigi rez biss teoretiku u illuzorju.

3. Issa fil-kaz in ezami, fil-21 ta’ April 2008 l-appellant tressaq b’¢itazzjoni
guddiem il-Qorti tal-Magistrati (Malta) bhala Qorti Istruttorja akkuzat talli
f’dawn il-Gzejjer, fis-snin 2006 u 2007, gewwa Wied il-Ghajn, meta b’diversi
atti maghmulin mill-hati, ukoll jekk fi zminijiet differenti, ikunu Kisru |-istess
disposizzjoni tal-ligi, u jkunu gew maghmula b’risoluzzjoni wahda: (1)
b’eghmil zieni, ikkorrompa lil omissis meta ghandha angas minn tnax-il sena,
liema reat sar bi hsara ta’ persuna li ma ghalqitx l-eta” ta’ tnax-il sena u b’qerq;
(2) fl-istess zminijiet, lok u c¢irkostanzi, bla ordni skond il-ligi ta’ awtorita’
kompetenti u barra mill-kazijiet li fihom il-ligi taghti s-setgha lill-privat li
jarresta lill-hati, arresta, zamm jew issekwestra lill-imsemmija minuri omissis
kontra I-volonta™ taghha, u dan bhala mezz biex I-imsemmija minuri tigi
mgieghla taghmel xi haga jew toqghod ghal xi haga li toffendi I-misthija tas-
sess taghha; (3) ikkommetta attentat vjolenti ghall-pudur fuq I-istess minorenni
omissis; (4) offenda I-pudur jew il-morali, b’eghmil 1i sar f’lok pubbliku, jew
f’lok espost ghall-pubbliku.

4. B’nota tat-22 ta’ Settembru 2008, 1-Avukat Generali rrinvija l-atti ghall-
gudizzju mill-Qorti tal-Magistrati bhala Qorti ta’ Gudikatura Kriminali, b’dan
illi gabel ma’ dik il-Qorti ssagsi jekk ir-rikorrent (allura imputat) ghandux
oggezzjoni li I-kaz jigi trattat bi procedura sommarja, il-Qorti ghandha tisma’ lil
W.P.S. 24 u l-provi li fadal. W.P.S. 24 xehdet fil-25 ta’ Mejju 2009 u l-ahhar
xhieda tal-prosekuzzjoni gew prodotti fis-27 ta’ Ottubru 2009. Dakinhar inqraw
[-artikoli u l-appellant iddikjara 1i ma kellux oggezzjoni li jigi gudikat mill-Qorti
tal-Magistrati (Malta) bhala Qorti ta’ Gudikatura Kriminali. I1-kaz gie differit
ghall-4 ta’ Frar 2010 ghall-provi tad-difiza. Dan I-istadju pperdura sat-2 ta’
Novembru 2011 meta saret it-trattazzjoni finali u I-kaz differit ghas-sentenza
ghas-7 ta’ Frar 2012 u mill-gdid ghall-15 ta’ Mejju 2012. Sadattant il-Magistrat
sedenti fil-Qorti tal-Magistrati (il-Magistrat Jacqueline Padovani) giet elevata
ghall-gudikatura. ll-kaz gie assenjat lill-Magistrat Audrey Demicoli li zammet
seduta fil-11 ta’ Lulju 2012 fejn sar verbal mill-prosekuzzjoni u d-difiza li kienu
geghdin jezentaw lill-Qorti milli terga’ tisma’ l-provi u li kienu geghdin
jaderixxu mat-trattazzjoni maghmula quddiem dik il-Qorti kif diversament
presjeduta. Is-sentenza nghatat fis-26 ta’ Ottubru 2012 u gie ntavolat appell
mill-imsemmi  Joseph Vassallo fis-7 ta’ Novembru 2012. Saru s-
sottomissjonijiet tad-difensuri tal-partijiet fil-5 ta” Dicembru 2013 u I-appell gie
differit ghas-sentenza ghad-29 ta’ April 2014, imbaghad 1-20 ta’ Gunju 2014
izda peress illi 1-Imhallef sedenti fil-Qorti ta’ 1-Appell (I-Imhallef Lawrence
Quintano) kien wasal biex jirtira, thalliet ghall-10 ta’ Novembru 2014. Dakinhar
il-kaz ingab a konjizzjoni tal-Qorti kif issa presjeduta u waqt is-seduta d-

difensur ta’ l-appellant talab differiment biex jaghmel sottomissjonijiet ulterjuri.
L-appell gie differit ghat-28 ta’ Jannar 2014 u lejliet (fis-27 ta’ Jannar 2014) gie
pprezentat ir-rikors hawn in ezami.

5. Fil-fehma ta’ din il-Qorti t-talba tar-rikorrent hija vessatorja u dan ghaliex ir-
rimedji ordinarji li ghandu l-appellant ghadhom ma gewx ezawriti. Difatti, una
volta moghti dan id-digriet, u stante illi t-trattazzjoni dwar il-mertu ta’ I-appell
diga” saret, din il-Qorti sejra thalli 1-appell ghas-sentenza. Wiehed mill-aggravji
ta’ 1-appellant huwa dwar il-piena. Din il-Qorti tkun tista’ tikkunsidra 1-ilment
tar-rikorrent dwar l-allegat dewmien fil-pro¢eduri kemm-il darba tasal fl-istadju
ta’ dak l-aggravju, ilment illi, wara kollox, mhux I-ewwel darba li tgajjem
quddiem il-Qrati ta’ gurisdizzjoni kriminali.

6. Ghal dawn il-motivi tiddeciedi billi tiddikjara li t-tganqil tal-kwistjoni
kostituzzjonali bir-rikors tas-27 ta’ Jannar 2015 hija vessatorja ghall-finijiet u
effetti kollha ta’ 1-artikolu 46(3) tal-Kostituzzjoni ta’ Malta u ta’ l-artikolu 4(3)
tal-Kap. 319, u konsegwentement tichad it-talba sabiex issir referenza lill-Prim’
Awla tal-Qorti Civili kif mitlub fl-istess rikors.

